
SSUG‘URTA TASHKILOTINING 

INNOVATSION RISKLARINI 
BAHOLASH

Sattorov Shoxrux Maxmudjon o‘g‘li
Toshkent moliya instituti mustaqil izlanuvchisi

Annotatsiуa: Mazkur maqolada sug‘urta tashkilotining innovatsion risklarini aniqlash, tahlil qilish va baholash masalalari 
muhokama qilinadi. Korxona va tashkilotlar uchun mavjud risklarni tahlil qilish va baholash hamda sug‘urta tashkilotlari 
mijozlari uchun zamonaviy sug‘urta xizmatlarini ishlab chiqish va taklif etish bo‘yicha nazariy ma’lumotlar keltirilgan.
Kalit so‘zlar: risk, baholash, innovatsion rivojlanish, sug‘urta tashkiloti, tartibga solish, raqobat, to‘lov qobiliyati, global 
allianz, reyting agentligi.

Abstraсt: This article discusses the issues of identifying, analyzing and evaluating the risks of innovative development of 
the insurance organization. Theoretical information on the analysis and assessment of existing risks for enterprises and 
organizations, as well as the development and offering of modern insurance services for clients of insurance organiza-
tions.
Keу words: risk, assessment, innovative development, insurance organization, regulation, competition, solvency, global 
alliance, rating agency.

Аннотация: В данной статье рассматриваются вопросы выявления, анализа и оценки рисков инновационного 
развития страховой организации. Теоретическая информация по анализу и оценке существующих рисков для 
предприятий и организаций, а также разработке и предложению современных страховых услуг для клиентов 
страховых организаций.
Ключевые слова: риск, оценка, инновационное развитие, страховая организация, регулирование, конкуренция, 
платежеспособность, глобальный альянс, рейтинговое агентство.

K I R I S H
Sug‘urta xizmatlari iqtisodiyotni turli xil moliyaviy xatarlardan himoya qiluvchi vositalardan biridir. Biroq 

mamlakatimiz moliya bozorida bu xizmatlarning o‘rni hozircha yetarli emas. Ushbu sohaning mamlakatimiz 
yalpi ichki mahsulotidagi ulushi atigi 0,4 foizni tashkil etmoqda. Qiyoslash uchun, bu ko‘rsatkich Janubiy 
Koreyada 11 foiz, Germaniyada 6 foiz, Rossiyada 1,5 foizni tashkil etadi. [13] Sug‘urta va baholash faoliyatlari 
o‘rtasida integratsion munosabatlar shakllangan bo‘lib, baholovchi tashkilotning fuqarolik javobgarligini sug‘urta 
qilish shartnomasi bo‘yicha sug‘urtalovchining majburiyatlari kuchga kirganligini tasdiqlovchi sug‘urta polisining 
mavjudligi orqali asoslanadi. Bundan tashqari baholovchi tashkilotlarning fuqarolik javobgarligini sug‘urta qilish 
qonunchilikka muvofiq amalga oshiriladi [1, 10, 14].

Innovatsion sug‘urta risklarining dolzarbligi texnologiyaning jadal rivojlanishi va mijozlar yehtiyojlarining 
o‘zgarishi bilan bog‘liq. Innovatsiyalarni faol tatbiq etmaydigan sug‘urta kompaniyalari o‘zlarining raqobatbar-
dosh ustunliklarini yo‘qotish va zamonaviy bozor qiyinchiliklariga dosh bera olmaslik xavfini tug‘diradi. Yangi 
texnologiyalar va mijozlar talablari asosida sug‘urta xizmatlarini doimiy ravishda yangilash va rivojlantirish 
zarurati sug‘urta tashkilotlarining muvaffaqiyatli faoliyat yuritishi uchun tobora muhim ahamiyat kasb etmoqda. 
Sug‘urta kompaniyasining innovatsion rivojlanish risklarini aniqlash, tahlil qilish va baholash, ya’ni innovatsion 
rivojlanish risklarini boshqarish tizimi sug‘urta kompaniyasining umumiy risklarni boshqarish tizimi va korporativ 
boshqaruvining ajralmas elementi sifatida ko‘rib chiqilishi kerak. [8] Bu sug‘urta tashkilotlarining innovatsion rivo-
jlanishi ularning raqobatbardoshligini mustahkamlashning zaruriy sharti hisoblanib, barqaror va uzoq muddatli 
o‘sish uchun asos bo‘lib xizmat qiladi.

M A V Z U G A  O I D  A D A B I Y O T L A R  T A H L I L I
Mazkur tadqiqot ishini o‘rganishda avvalo mahalliy olimlarning sug‘urta tashkilotining innovatsion risklarini 

baholash mavzusiga oid ilmiy nazariya va tadqiqotlari o‘rganildi. Jumladan, iqtisodiyot fanlari doktori, dots.nt 
X.Shennayevning fikricha “mamlakat iqtisodiyoti subyektlari faoliyatiga ta’sir etishi mumkin bo‘lgan risklar, deb 
tadbirkorlik risklari va sof risklarni e’tirof etish mumkin. subyektning daromad va xarajatlari darajasiga ta’sir etuv
chi omil sanaladi hamda faoliyati natijasi ularga bog‘liq bo‘lib qoladi” [7] deb ta’kidlagan bo‘lsa, iqtisodiyot fanlari 
doktori, dots.nt T.Baymuratov esa “sug‘urta tashkiloti risklari yuzasidan ehtimollikka ko‘ra, sug‘urta ta’minotiga 
bo‘lgan ehtiyojni yuzaga keltiruvchi qator omillar xususan iqtisodiyotda nodavlat tarmog‘ining kengayishi, uy-joy 
fondlarining xususiylashtirilishi, aholi turmush darajasining oshib borishi kabi omillar subyektlar tomonidan talab 
sifatida qo‘yilishi mumkin”  [7] kabi fikr va mulohazalarini o‘zlarining ilmiy tadqiqotlarida bayon etishgan. Xorij
lik olimlar guruhi iqtisodiyot fanlari doktori PhD, I.Glotovaning fikricha “Riskni baholashning birinchi bosqichi 
mavjud xavfni aniqlashdir. Mazkur bosqich yakuniy maqsadga erishishga ta’sir qilishi mumkin bo‘lgan xavf
larni aniqlash va tavsiflashni o‘z ichiga oladi. Ikkinchi bosqich, aniqlangan xavfning vujudga kelish manbasi va 
sababi tahlil etilsa, uchinchi bosqichda riskning ta’siri natijasida hosil bo‘lgan zararlar baholanadi” [3] deb ta’kid-
lagan bo‘lsa, iqtisodiyot fanlari doktori PhD, Ye.Tomilina esa “Sug‘urtada xavflarni baholash usuli ikki guruhga 
ajratiladi bular statistik usuli, ekspert usuli. Statistik usul riskni, zarar miqdorini, noxush hodisalarning yuzaga 
kelish ehtimolini aniqlashga imkon beradi” [3] deya o‘zlarining ilmiy nazariy tadqiqotlarida keltirib o‘tishgan.

T A H L I L  V A  N A T I J A L A R
Sug‘urta tashkilotining innovatsion risklarini aniqlash va baholashdan avval innovatsion sug‘urta riski 

haqida boshlang‘ich bilimlarga ega bo‘lish lozim. Innovatsion sug‘urta riski – bu sug‘urta sohasida yangi 
usullar, texnologiyalar, mahsulotlar yoki xizmatlarni joriy etish bilan bog‘liq potensial tahdid ehtimolidir. Hozirgi 
vaqtda sug‘urta tashkilotining innovatsion risklarini baholashda Rossiya federatsiyasining “Ekspert RA” reyting 
agentligi ma’lumotlariga ko‘ra, mavjud risklarni boshqarish tizimlari va bozor ishtirokchilarining eng past ulushi 
sug‘urta kompaniyalari orasida kuzatilmoqda. [15]

1-rasm: Risklarni boshqarish tizimiga ega bozor ishtirokchilari ulushi (foizda)1

Agar bozor ishtirokchilarining 55 foizida kredit tashkilotlari o‘rtasida risklarni boshqarish tizimlari mavjud 
bo‘lsa, unda kompaniyalar umumiy sonining atigi 5 foizida sug‘urta bozori ishtirokchilari orasida risklarni bosh-
qarish tizimlari mavjud. Ko‘rinib turibdiki, bu holat, boshqa sohalar qatori, turli tartibga soluvchilar yordamida 
bank sektorining moliyaviy barqarorligini ta’minlash bo‘yicha xalqaro standartlarga amal qiladigan davlat organ-
lari tomonidan bank faoliyatini tartibga solishning yanada uzoq muddatli va yaxshi yo‘lga qo‘yilgan mexanizmi 
bilan izohlanadi.

Xalqaro amaliyotda to‘lov qobiliyati II (Solvency II) direktivasi (keyingi o‘rinlarda direktiva deb yuritiladi) 
yevropa ittifoqining sug‘urtalovchilar va sug‘urta guruhlari faoliyatini tartibga solish va nazorat qilishda riskga 
asoslangan yondashuv tushunchasidir. [5] Direktivani amalga oshirish sug‘urta kompaniyalari risklarini boshqa-
rish va baholash uchun samarali tizimni yaratishga xizmat qiladi. Mazkur tizim tadqiqot sifatida birinchi marta 

1	 Tadqiqot materiallari asosida muallif tomonidan tayyorlandi.

ture Global” (Menejment bo‘yicha konsalting, texnologiya va autsorsing sohasida xizmatlar ko‘rsatadigan) 
xalqaro kompaniyasi ushbu tadqiqotlari va ularning natijalari xaqqoniyligini tasdiqlaydi.

Baholash va boshqarish sifatini oshirish vazifasi barcha sug‘urta kompaniyalari uchun ustuvor vazifa 
hisoblanadi. Sug‘urta tashkilotlari o‘rtasida o‘tkazilgan so‘rov natijalari shuni ko‘rsatadiki, kompaniyalar quyi
dagi uchta asosiy yo‘nalish bo‘yicha xatarlarni boshqarish imkoniyatlarini yaxshilashga intilmoqda: [10, 12]

1.	 ichki hisobotni takomillashtirish (58%);
2.	 moliyaviy risklarni kamaytirish (52%);
3.	 moliyaviy xizmat va boshqaruv integratsiyasini kuchaytirish (52%).
Amaliyotda to‘lov qobiliyati II direktivasi uchta asosiy komponentga asoslanadi:
●	 miqdoriy talablar (masalan, kapital talablari),
●	 risklarni baholash va boshqarish tizimiga sifat talablari
●	 nazorat organlari tomonidan tartibga solish (hisobot va oshkor qilish talablari).
Accenture tajribasi shuni ko‘rsatadiki, sug‘urtalovchilar uchun to‘lov qobiliyati II dan foydalanishning ijobiy 

ta’siri belgilangan maqsadlarning sifatiga va direktivani amalga oshirish yondashuviga bog‘liq. To‘lov qobiliya-
tini amalga oshirish yangi talablarga, shu jumladan IT ni qo‘llab-quvvatlash sohasida muvofiqligini ta’minlash 
yuzasidan kompleks strategiyani ishlab chiqishni zarurligni talab qiladi.  [4] IT arxitekturasi nuqtayi nazaridan 
risklarni baholash markazlashtirilgan va markazlashtirilmagan shaklda amalga oshirilishi mumkin.

Accenture xalqaro tashkiloti tomonidan o‘tkazilgan tadqiqotga ko‘ra, buxgalteriya hisobi, hisobot va sug‘urta 
operatsiyalarini boshqarish sohasidagi axborot texnologiyalari xarajatlarining 25-30% ko‘plab interfeyslar, turli 
xil ma’lumotlar bazalari va funksiyalarning mavjudligi bilan bog‘liq. [4] Shu munosabat bilan sug‘urta kompani-
yasining innovatsion rivojlanishi uchun xavflarni nazorat qilish tizimini shakllantirish kompaniyaning axborot 
bazasini birlashtirish uchun zarur shart-sharoitlarni ta’minlaydi. Natijada, bu kompaniya rahbariyatiga risklarni 
baholash va boshqarish tizimini optimallashtirish uchun to‘lov qobiliyati II standarti qoidalaridan yanada sama-
rali foydalanish imkonini beradi.

2-rasm: Risklarnig ikchi va tashqi omillari2

To‘lov qobiliyati II qoidalariga muvofiq sug‘urta tashkiloti quyidagi risklarga asoslanishi lozim: [6]

1)	 anderrayting riski – narxlarning yetarli emasligi va zaxiralarning shakllanishi tufayli sug‘urta majburiyat-
lari qiymatining yo‘qolishi yoki salbiy o‘zgarishi riski;

2)	 bozor riski – tashkilotning moliyaviy holatidagi yo‘qotishlar, salbiy o‘zgarishlar xavfi, bozorning darajasi 
va o‘zgaruvchanligining o‘zgarishi, aktivlar, majburiyatlar va moliyaviy vositalar narxlariga bevosita yoki 
bilvosita bog‘liq;

2	 Tadqiqot materiallari asosida muallif tomonidan tayyorlandi.

3)	 kredit riski – bu qimmatli qog‘ozlar emitentlari, kontragentlar va har qanday qarzdorlarning kreditga 
layoqatliligining o‘zgarishi natijasida, kontragentning bankrotligi riski, ko‘payish riski va bozor konsen-
tratsiyasi riski ko‘rinishidagi yo‘qotishlar yoki moliyaviy vaziyatning salbiy o‘zgarishi riski;

4)	 operatsion risk – salbiy jarayonlar yoki tashqi hodisalar natijasida yuzaga keladigan yo‘qotish riski;
5)	 likvidlik riski – tashkilot o‘z investitsiyalari va boshqa aktivlari yetuk bo‘lganda moliyaviy majburiyatlarini 

bajarish uchun amalga oshira olmasligi riski;
6)	 favqulodda yo‘qotishlar riski – sug‘urta tashkilotining to‘lov qobiliyati va moliyaviy barqarorligini buzishi 

mumkin bo‘lgan yo‘qotishlar riski.
To‘lov qobiliyati II standartiga muvofiq sug‘urta kompaniyasining risk tizimi ma’lum darajada Yevropa risk 

menejerlari assotsiatsiyalari Federatsiyasining risklarni boshqarish standartlarida tashkilotning ichki va tashqi 
muhitida aniqlangan asosiy risklar tizimiga mos keladi. [6]

Integratsiyalashgan boshqaruv obyektlari sug‘urta risklari, moliyaviy risklar, tadbirkorlik yoki umumiy risklar 
bo‘lishi kerak va sug‘urta tashkilotining innovatsion yo‘naltirilgan rivojlanishi sharoitida innovatsion loyihalarni 
amalga oshirish risklarini boshqarishning mustaqil obyekti sifatida qaralishi kerak.

Sug‘urta tashkilotining innovatsion rivojlanish risklari yuqorida keltirilgan risklarning yig‘indisini o‘z ichiga 
oladi, chunki innovatsion faoliyat nafaqat innovatsion loyihalarning o‘zi, balki moliyaviy va umumiy risklaridir. 
Shunday qilib, innovatsion rivojlanishga yo‘naltirilgan sug‘urta tashkilotining barcha risklari aniqlanishi, tahlil 
qilinishi va baholanishi kerak. Sug‘urta tashkilotining risklarni baholash va boshqarish tizimi korporativ boshqa-
ruvni optimallashtirishni ta’minlaydi.

Sug‘urta ma’lum ma’noda iqtisodiy faoliyatning boshqa sohalariga nisbatan xizmat ko‘rsatish sohasi ekan-
ligini hisobga olib, sug‘urta tashkilotining innovatsion rivojlanish risklarini baholash va boshqarish sug‘urta kom-
paniyasining mavjud va potensial mijozlari uchun yuzaga kelishi mumkin bo‘lgan xavflarning tarqalishining 
oldini oladi. [2, 12, 14] Biznes uchun mavjud asosiy risklarni quyidagi jadvalda ko‘rib chiqamiz.

1-jadval: 2021-yilda xalqaro biznes uchun 10 ta asosiy xavf3

T/r Risk turlari 2021-yil, taxmin 
qilingan

2019-yil
Riskni baholash Risk o‘rni

1 Biznesning uzilishi xavfi, ta’minot zanjiri 43 % 46 % (1)
2 Tabiiy ofatlar (masalan, to‘fon, suv toshqini, zilzila) 33 % 44 % (2)
3 Yong‘in, portlash xavfi 24 % 31 % (3)

4 Qonunchilik va me’yoriy-huquqiy hujjatlarga o‘zgartirishlar 
kiritish 21 % 17 % (4)

5 Bozorda turg‘unlik yoki pasayish xavfi 19 % 12 % (8)

6 Obro‘ yoki brend qiymatini yo‘qotish xavfi (masalan, ijtimoiy 
media ta’siri ostida) 15 % 10 % (10)

7 Raqobatning kuchayishi 14 % 17 % (5)

8 Kiberjinoyatlarning kuchayishi, IT infratuzilmasidagi 
nosozliklar, josuslik xavfi 12 % Riskning yangi turi

9 O‘g‘irlik, firibgarlik, korrupsiya xavfi 10 % Riskning yangi turi
10 Sifat kamchiliklari, ketma-ket nuqsonlar xavfi 10 % 13 % (6)

	
2021-yilda kompaniyalar uchun eng jiddiy risklar bu – ishlab chiqarish va ta’minot zanjiridagi uzilishlar, 

tabiiy ofatlar, yong‘inlar va portlashlardir. Kiber risklar va kompaniya prestijiga zarar yetkazish 2019-yilga nis-
batan risk reytingida sezilarli darajada ko‘tarildi. O‘tkazilgan tadqiqot biznes risklarining tobora murakkablashib 
borayotganini ta’kidlaydi, xususan, yangi texnologik, iqtisodiy va tartibga soluvchi risklarning kombinatsiyasi 
biznes uchun yangi tizimli tahdidni keltirib chiqaradi. Ishlab chiqarish va ta’minot zanjiridagi uzilish mulkni 
sug‘urtalash bo‘yicha barcha zararlarning taxminan 50-70% ni tashkil qiladi. 2021-yilda ularning umumiy hajmi 
26 milliard dollarini tashkil etdi [6]. Ta’minot zanjirlari tobora murakkablashib borayotganligi sababli, ulardagi har 
qanday uzilishlar, jumladan, tabiiy ofat, IT aloqasi yoki telekommunikatsiyalardagi uzilishlar, transport mua-
mmolari, yetkazib beruvchilarning bankrotligi yoki fuqarolar tartibsizliklari tufayli kumulyativ ta’sirga olib kelishi 
mumkin. Eng jiddiy risklardan yana biri tabiiy ofatlar bo‘yicha yo‘qotishlardir. Mazkur turdagi yo‘qotishlar ishlab 
chiqarishdagi uzilishdan ham kattaroq bo‘lib, 2021-yil holatiga ko‘ra 38 milliard dollarni tashkil etdi [6]. Bunday 
sharoitda ishlab chiqarishdagi uzilishlardan himoya qilish uchun sug‘urta xizmatlariga talab obyektiv ravishda 
o‘sib bormoqda. Rossiya kompaniyalarining boshqaruv darajasi korporativ boshqaruvning xalqaro standart-

3	 Tadqiqot materiallari asosida muallif tomonidan tayyorlandi.

faqiyatsizliklar va uzilishlar bilan bog‘liq risklardan sug‘urta qilish bo‘yicha takliflarni oldindan ishlab chiqishlari 
kerak. Rossiya amaliyotida yong‘in sug‘urtasi degan tushuncha mavjud, bu asosan uy xo‘jaliklari darajasi-
dagi mijozlar uchun muhimroq. Salomatlik va ifloslanish bo‘yicha global alyans (GAHP) 60 dan ortiq a’zo va 
o‘nlab kuzatuvchilarga yega bo‘lgan hamkorlikdagi organ bo‘lib, ifloslanish bilan kurashish uchun yechimlar va 
resurslarni himoya qiladi. “Global Allianz” mutaxassislarining fikriga ko‘ra, kiber xavflar va obro‘ga zarar 2021-
yilda yeng ko‘p tashvish tug‘dirdi. “Xavf barometri”da kiber xatarlar o‘n beshinchi o‘rindan sakkizinchi o‘ringa 
ko‘tarilib, reytingning o‘ninchi qatoridan oltinchi qatoriga ko‘tarildi (1-jadval). Uyushgan kiberjinoyatchilikning 
o‘sishi fonida korporativ IT xavfsizligi yetarli emas deb baholandi. So‘nggi ikki yil ichida chet mamlakatlarning bir 
nechta yirik kompaniyalari turli sabablar bilan ma’lumotlarning sizib chiqishidan jiddiy zarar ko‘rdi. Chet mam-
lakatlar sug‘urta tashkilotlari kiberjinoyatchilik ular uchun yeng muhim tahdidlardan biriga aylanib borayotganini 
tushunishmoqda. axborot texnologiyalari bilan bog‘liq risklardan sug‘urta qilish (kiber xatarlarni sug‘urtalash) 
nafaqat xatarlarni boshqarish vositasi, balki sug‘urta kompaniyalari tomonidan taqdim etiladigan qo‘shimcha 
xizmatga aylanmoqda.

X U L O S A
Sug‘urta tashilotlarining innovatsion risklarini tahlil qilish va baholash sug‘urta xizmatlarini yangi va 

zamonaviy bozorlarga kirishga va yangi mijozlarni jalb qilishga yordam beradi. Bunda sug‘urta tashkilot-
lari sug‘urta qildiruvchilarga yanada qulay va intuitiv xizmatlarni taqdim etishadi. So‘ngi yillarda yuk tashish, 
kemasozlik, mashinasozlik va qurilishda tabiiy ofatlar birinchi, o‘g‘irlik, firibgarlik va korrupsiya ikkinchi pog‘onani 
band etdi. O‘g‘irlik, xususan, ichki firibgarlik ham transport sohasida jiddiy xavfdir. Aviatsiyada keng ko‘lamli 
kiberhujumlarning mumkin bo‘lgan oqibatlari xavfi kuchaymoqda, chiptalarni bron qilish tizimlari va mijozlar 
ma’lumotlarining o‘zaro bog‘liqligi shular jumlasidandir. Kiberjinoyatchilik moliyaviy xizmatlar sohasida o‘sib 
borayotgan xavf sifatida qayd etilgan. Sug‘urta tashkiloti risklar boshqaruvini optimallashtirishni va ushbu jara
yonda innovatsion yechimlardan foydalanishni talab qiladi. Shuningdek, axborot texnologiyalari va texnologik 
innovatsiyalar sug‘urta tashkilotlariga xarajatlarni kamaytirishga va operatsion samaradorlikni oshirishga 
yordam beradi. Shu bilan birga, sug‘urta ma’lum ma’noda iqtisodiy faoliyatning boshqa sohalariga nisbatan 
xizmat ko‘rsatish sohasi ekanligini hisobga olsak, innovatsion rivojlanishga yo‘naltirilgan sug‘urta tashkilotining 
barcha risklari aniqlanishi, tahlil qilinishi va baholanishi kerak deb hisoblaymiz.

